
Ann B 20.06.2021 - 27.06.2021 - 12. domënia ia por l’ann n. 30 

Ne se lascé nia tó dala pôra 

 Iob 38, 1.8–11  |  2 Cor 5, 14–17  |  Mc 4, 35–41 

  

Dal Vangele do San Merch:  
35En chël dé, canch’al ê gnü dassëra,ti à Gejù dit a sü discepui: I jun ia sön l’atra 

spona.36Ai à ortié demez la jënty é pià ia cun chë barca, sön chëra che ël ê sentè; n 

valgönes d’atres barches l’acompagnâ.37Te n iade él gnü n vënt rodel dër sterchy les 

ones batô sura barca ite, tan che la barca â metü man da s’implì d’ega.38Mo ël s’un stô 

ponü te barca iadedô sön n plomac y dormî. Ai l’à cherdè y scraiâ: Maester, ne t’un 

vêlel nia ch’i jun sot?39Dailò él lovè sö, ti à manacè al vënt y ti à dit al lêch:Scuta, sta 

chit! Y le vënt s’à sbonè, y al ê gnü döt chît.40Y al ti à dit:Ćiodî ëise pa na te’ pôra? Ne 

n’ëise ćiamò degöna fede?41Dailò ài ciafè na gran tëmay ai dijô un al ater: Ćî sort de n 

chestian é pa chësc,ch’al é finamai le vënt y le lêch che ti olga? 

 

 

 

 

 

 

 

 

 

 

Alleluia. Alleluia. N gran profet é  

lovè sö danter nos:  Dî s’un n’à tut  

sura de so popul. Alleluia. 

 

 Letöres dla 13. domënia ia por l’ann: 

 Sap 1, 13–15; 2, 23–24  |  2 Cor 8, 7.9.13–15  |  Mc 5, 21–43 

Edema liturgica dai 20.06. ai 27.06.2021 

2021 Ora Mëssa 

12a DOMENIA    20.06 

DL ANN 

oferta por la dlijia 

  9.30 

10.00 

 

Corona 

Gran  Mëssa por la comunité   (siur Klaus) 

 + Franz Irsara 

LÖNESC           21.06 

s. Luvije 

  7.30! s.  Mëssa 

 + Josef Agreiter, Tru 

MERTESC        22.06                      

MERCUI           23.06   7.30 s.  Mëssa 

 + Milio Prada 

JÖBIA               24.06 

nativité de s. Jan Batista 

  

VENDRES        25.06  7.30 s.  Mëssa 

 + Clara Canazei 

SABEDA           26.06 18.00 s. Mëssa prefestia    

 + Paul Unterweger 

 ++ Caterina y Zelestin Alfarei 

13a  DOMENIA   27.06 

DL ANN 

oferta por la dlijia 

  9.30 

10.00 

Corona 

Gran Mëssa por la comunité 

 aniv. + Loise Dejaco 

 + Sepl Rubatscher 

benedisciun dl tëmp 



 

 

 

 

   Informaziuns y terminns 
 

Uniun Seniores San Martin y Antermëia: domisdé a Sares  

La Uniun di Seniores da San Martin de Tor y Antermëia organisëia n domisdé a Sares, 

en domënia ai 27 de jügn 2021, a chëra che i inviassun ion dötes les persones sura i 60 

agn. I piun ia dales 14.00 da San Martin demez. La coriera da Antermëia pëia ia dales 

13.34, an dess gní jö dala incrujada da Longiarü. Sce zacai ess debojëgn da gní mená, 

Ves periunse da contaté Alfred da Jú.  I jun cun i auti privac, al sará na picia funziun a 

Sares y dedô na picia marëna te ostaria da Sares. Prëibel prenotesse anter i 25 de jügn 

2021 pro Maria Sottrovisch 338 175 1839 o pro Alfred da Jú 333 365 4786.  Les spëises 

vëgn surantutes dala Uniun.  I Ves periun bel da tigní ite les regoles Covid. I se 

inconfortun indô dër da Ves odëi y da passé n bel domisdé adöm. 

 

Le Sorvisc ai Jogn Val Badia lascia alsavëi che le sorvisc de consulënza por jogn, 

jones y geniturs é davert tratan l'isté y fina mez setëmber, sön apuntamënt o tres telefonn 

(3428410721 o barbara@jogn.org). An pó damané do na consulënza personala sön 

temesc che reverda la jonëza y/o l'educaziun. 

 

La strotöra soziala La Spona – chir da setëmber 2021 inant personal: 1 post al 75% tl 

salf de laur (danmisdé) y 1 post al 75% tles abitaziuns (domisdé). Al vëgn chirí personal 

cun chëstes spezialisaziuns: operadú/ëssa sozio-assistenzial/a, operadëssa por 

handicap o jënt atëmpada, operadú/ëssa sozio-sanitar/a. Por inforamziuns prëibel 

cherdé sö le numer 0471 843060 y damané dla manajiadëssa, Sabine Federa 

 

L’Istitut Ladin Micurá de Rü chir por d’isté jogn y/o jones che ais bele fat l’ejam de 

maturité a daidé fá na inrescida sozio-linguistica tla Val Badia y te Gherdëna. 

L’inrescida vëgn fata dal Istitut, adöm cun i Istituc culturai ladins de Fascia y de 

Fodom/Col y cun l’Université de Trënt. Le vëndres, ai 25.06.2021, gnarál tigní 

n’incuntada online, olach’al gnará dé les spligaziuns avisa sön les porsones ch’an ó invié 

da tó pert al’inrescida, sön les schedes ch’ares messará scrí fora y de coch’ares dess gní 

partides fora y coiüdes adöm.  Le laur podará spo gní fat d’isté, tratan i mëisc de messé 

y agost. Al vëgn pité n bun paiamënt! Sc’i sëis interessé/ada da fá para, menede prëibel 

na e-mail a info@micura.it, olach’i Ves presentëis dër en cört. Al Ves gnará spo mené 

n link por tó pert al’incuntada online de presentaziun dl’inrescida.    

 

Erbes de Börz – l’edema plëna de saus y curiosites sura les erbes da munt 19.06. -

27.06.2021 - I inviun düc a tó pert al‘edema “Erbes de Börz”, cun jites menades y 

derzades che dess fa conësce les erbes da munt. Insciö podaran tó pert a 3 ativites cun 

esperć dl setur, sciöche ince ciarcé les erbes ti tais pitá te bëgn 10 üties y restoranć a 

Antermëia/Börz y inciaria. Deplü informaziuns ciafun pro la Cooperativa Turistica Al 

Plan-San Martin. 

 

La farmacia Pütia a Picolin é stlüta dai 20 ai 27 de jügn. 

21.06 - 26.06.2021 Hanna - Niklas 

27.06.2021 Kathrin - Kristel - Dominik - Alexia 

 

26.06.2021 Martina Dejaco 

27.06.2021 Erwin Forer 

 

 
 

 

 
 

 
 

 
 

 

Les mius aodanzes por le compliagn ti fajunse a  

Zingerle Giovanna (78).   Döt le bun. 

Mësses a Rina: Dom 8.30  Dedol 19.15  Jöb 7.30 Sab 19.15  Dom 8.30 

Mësses a San Martin: Dom 9.30  Dedol 19.00  Jöb 7.30  Sab 19.30 Dom 9.30 

